
ᐁᑲᐧ ᐅᒪ ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐱᒧᒋᑫᐃᐧᓂᐠ (NOSM) ᑭᓇᑐᒪᐊᐧᐠ ᐊᓂᔑᓂᓂᐃᐧ ᑕᓇᐱᐃᐧᓇᐣ 
ᑭᐁᐧᑎᓄᐠ ᐅᐣᑌᕑᐃᔪ ᑲᑲᐯᔑᐊᐧᐨ ᒋᔕᐊᐧᐨ ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᓂᐠ 2016 ᐅᒋᐯᐧ 
ᐊᓂᔑᓇᐯᐠ ᐸᐊᐧᑎᐠ ᒥᓇ ᐊᐱᑕᐃᐧᑯᓯᓴᓇᐠ ᐅᐦᑕᑭᒥᐊᐧᐠ. ᐊᐱ ᓂᔓᑭᔑᑲ ᑲᓂ ᒪᐊᐧᒋᐦᐃᑐᐊᐧᐨ ᑲᓂᔭᐱᑕᑭᔑᑲᐠ ᒥᓇ 
ᑲᓄᓇᑯᔑᐠ ᑭᐅᑲᐧᐱᐦᐃᑐᐊᐧᐠ ᐁᑭᑕᐃᐧᓇᒪᐃᐧᑕᐧ ᐅᐱᔕᑕᒪᑫᐠ ᒥᓇ ᑲᑭᓇᑐᒥᑕᐧ ᒋᐱᔕᐊᐧᐨ ᑫᑯᓇᐣ ᐁᑭᔭᓂᒧᑕᒪᑐᐊᐧᐨ 
ᐊᓂᐣ ᐊᐊᐧᔑᒣ ᓇᓇᑕᐃᐧᑭᑫᒋᑫᐃᐧᐣ ᑫᑭᔭᓂᔑ ᒥᓄᓭᑭᐸᐣ ᒥᓇ ᑫᑭᔑᑭᑕᐸᒋᒋᑲᑌᑭᐸᐣ ᑭᐁᐧᑎᓄᐠ ᐅᐣᑌᕑᐃᔪ 
ᑕᓇᐱᐃᐧᓇᐣ ᑲᔭᑭᐣ.

ᐅᐁᐧ ᑕᐡ ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ 
ᑲᑭᐅᒋᐅᓇᒋᑲᑌᐠ ᐁᑭᑭᐁᐧ ᑲᓇᐊᐧᐸᒋᑲᑌᐠ ᑲᔭᐡ ᒥᓇ ᓄᑯᑦ 
ᑲᐃᔑᐱᒪᓄᑲᑌᑭᐣ ᓇᓇᑕᐃᐧᑭᑫᒋᑫᐃᐧ ᑫᑯᓇᐣ, ᒋᔭᓂᒧᒋᑲᑌᑭᐣ 
ᐁᑲ ᑲᑭᐱᔑᒥᓄᓇᑲᐧᑭᐣ ᓇᓇᑲᑕᐃᐧᑭᑫᒋᑫᐃᐧ ᐃᓇᓄᑭᐃᐧᓇᐣ 
ᐱᐅᑕᓇᐠ, ᐁᑲᐧ ᒥᓇ ᒋᑲᓇᐊᐧᐸᒋᑲᑌᑭᐣ ᑲᑭᔑᒥᑭᑲᓄᐊᐧᐠ ᑌᐯᐧᐃᐧᐣ 
ᒥᓇ ᑭᐁᐧᒥᓇᐧᑕᒪᑫᐃᐧᐣ ᑲᔭᓄᑲᑕᒧᐊᐧᐨ ᑲᑭᐱᐊᓄᑲᑕᒧᐊᐧᐨ 
ᐅᓇᓇᑕᐃᐧᑭᑫᒋᑫᐃᐧᓂᐊᐧ. ᓂᔭᓇᐣ ᑲᑭᐱᑭᓯᓄᐊᐧᐨ ᐅᓇᓇᑕᐃᐧᑭᑫᒋᑫᐠ, 
ᑲᐧᔭᐠ ᐅᑭᔭᓄᑲᑕᓇᐊᐧ ᑫᓄᒋ ᐃᐧᒋᒋᑲᑌᑭᐣ ᑕᓇᐱᐃᐧᓇᐣ, ᐅᑭᔭᓂᒧᑕᓇᐊᐧ 
ᑫᑯᓀᐣ ᑲᑭᐅᒋᑭᑫᑕᒧᐊᐧᐨ ᐁᑭᒋᓇᐸᑕᐠ ᐊᓂᔑᓂᓂᐃᐧ ᑕᓇᐱᐃᐧᓂᐠ 
ᑲᓇᓇᑕᐃᐧᑭᑫᒋᑲᓄᐊᐧᐠ. ᑲᑭᓇ ᐅᑫᐧᓂᐊᐧᐠ ᓂᔭᓇᐣ ᑲᑭᐸᐱᑭᓯᓄᐊᐧᐨ 
ᐅᓇᓇᑕᐃᐧᑭᑫᒋᑫᐠ ᑭᐊᓂᔑᓂᓂᐃᐧᐊᐧᐠ ᒥᓇ ᐊᓂᔑᓂᓂᐃᐧ ᑕᓇᐱᐃᐧᓂᐠ 
ᑭᐅᒋᐊᐧᐠ, ᒥᓇ ᑫᑲᐟ ᒪᒪᔭᑦ ᐅᑭᐃᔑᓇᓂᓯᑐᑕᓇᐊᐧ ᑲᑭᐊᐃᔕᐊᐧᐨ 
ᑕᓇᐱᐃᐧᓇᐣ ᓇᐱᐨ ᐁᑭᑌᑕᒧᐊᐧᐨ ᐅᑕᓇᐱᐃᐧᓂᐊᐧ ᒥᓇ ᐃᐡᑯᓄᐃᐧᓂ, 
ᒥᓂᑯᐠ ᐊᐱ ᒥᓇ ᒋᑎᐱᓇᐁᐧᐃᐧᓯᐊᐧᐨ ᑫᑯᓇᐣ. ᑭᔭᓂ ᐊᓂᒧᒋᑲᑌᐊᐧᐣ ᑕᐡ 
ᑫᑯᓀᓇᐣ ᑫᑭᐊᐸᑕᑲᐧᐸᐣ ᐊᓂᓂᑲᐣ ᐊᐱ ᒥᓄᔭᐃᐧ ᓇᓇᑕᐃᐧᑭᑫᒋᑫᐃᐧᐣ 
ᐊᓂᑐᒋᑲᑌᐠ ᑭᐁᐧᑎᓄᐠ ᑐᑲᐣ ᐃᑯ ᒋᑭᐅᒋ ᒪᒪᐃᐧ ᒪᐊᐧᒋᐦᐃᑎᓇᓄᐊᐧᑭᐸᐣ 
ᑕᓇᐱᐃᐧᓂᐠ.

ᐅᐅᒪ ᐃᓀᑫ ᓂᐃᐧᐣ ᑫᑯᓇᐣ ᐅᑲᐅᒋᐱᒥᓂᔕᐦᐊᓇᐊᐧ ᑫᓄᒋ 
ᐱᒪᓄᑲᑕᒧᐊᐧᐨ ᐊᐱ ᐱᒥᓇᓇᑕᐃᐧᑭᑫᒋᑫᐊᐧᐨ ᑲᐃᔑᐊᑲᐊᐧᐸᑕᒧᐊᐧᐨ 
ᒋᔑᐃᐧᑕᓄᑲᑕᒧᐊᐧᐨ ᐊᓂᔑᓂᓂᐃᐧ ᑕᓇᐱᐃᐧᓇᐣ:

ᑕᓇᐱᐃᐧᓂᐠ 
ᒥᓯᐁᐧ ᑕᓇᐱᐃᐧᓂᐠ ᐃᔑᑲᓇᐊᐧᐸᒋᑲᑌ ᐊᐱ ᑲᐃᐧᔭᓄᑲᑌᐠ 
ᓇᓇᑕᐃᐧᑭᑫᒋᑫᐃᐧᐣ ᐁᑲᐧ ᒥᓇ ᑫᑭᐅᒋ ᐃᐧᒋᐦᐃᐁᐧᒪᑲᐠ ᓇᑕᐁᐧᑕᑲᐧᐣ 
ᒋᓇᓇᑲᑕᐊᐧᐸᒋᑲᑌᑭᐣ ᑲᑭᒋᓀᑕᒧᐊᐧᐨ ᐊᐃᐧᔭᐠ ᐅᑕᓇᐱᐃᐧᓂᐊᐧᐠ. 
ᑭᒋᓀᑕᑲᐧᐣ ᐊᐱ ᑲᐅᓇᒋᑲᑌᐠ ᓇᓇᑕᐃᐧᑭᑫᒋᑫᐃᐧᐣ ᒋᔑᓇᑯᒋᑲᑌᐠ 
ᒋᐅᒋᒪᒪᐊᐧᓄᑲᑌᐠ ᑲᑭᓇ ᐊᐃᐧᔭᐠ ᑫᑭᐅᒋ ᐃᐧᒋᐦᐃᑎᐊᐧᐨ 
ᑲᓇᓇᑕᐃᐧᑭᑫᒋᑲᑌᑭᐣ ᑫᑯᓇᐣ ᒥᓇ ᑫᓄᒋᒥᑲᐃᐧᑕᐧ ᒋᔑᐃᐧᒋᐦᐃᐁᐧᐊᐧᐨ 
ᑕᓇᐱᐃᐧᓇᐣ ᑲᑭᐱᓇᐦᐃᐊᐧᐨ ᐅᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓂᐊᐧ ᐃᒪ 
ᐊᓂᔑᓂᓂᐃᐧ ᑕᓇᐱᐃᐧᓇᐣ.

ᐃᔥᑯᓄᐃᐧᐣ
ᐅᓇᓇᑕᐃᐧᑭᑫᒋᑫᐠ ᓇᑕᐁᐧᑕᑯᓯᐊᐧᐠ ᒥᑐᓂ ᒋᑲᑫᐧᓂᓯᑕᐁᐧᑕᒧᐊᐧᐨ 
ᐊᓂᔑᓂᓂᐊᐧᐠ ᑲᑭᐱᔑᐱᒪᑎᓯᐊᐧᐨ, ᐅᑎᔑᑭᔐᐧᐃᐧᓂᐊᐧ ᒥᓇ ᐁᓇᑎᓯᐊᐧᐨ 
ᐃᒪ ᐊᓂᔑᓂᓂᐊᐧᐠ ᑕᓇᐱᐃᐧᓇᐣ ᑲᐃᐧᐅᒋᐃᐧᑕᓄᑭᒪᐊᐧᐨ. ᐁᑲᐧ ᒥᓇ 
ᒋᑲᑫᐧᑭᑫᑕᒧᐊᐧᐨ ᓇᓇᑕᐃᐧᑭᑫᒋᑫᐃᐧᐣ ᑲᑭᐱᑐᒋᑲᑌᐠ ᐁᑲᐃᐧᐣ ᑕᓴᐧ 
ᐁᑭᐱᐅᒋ ᒥᓄᓴᐦᐃᐁᐧᒪᑲᑭᐣ ᐊᓂᔑᓂᓂᐃᐧ ᑕᔑᑫᐃᐧᓇ. ᐁᑲᐧ ᒥᓇ 
ᑕᓇᐱᐃᐧᐣ ᓇᓇᑕᐃᐧᑭᑫᒋᑫᐃᐧᐣ ᑲᑐᒋᑲᑌᐠ, ᑭᒋᓀᑕᑲᐧᐣ ᐊᓂᔑᓂᓂᐃᐧ 
ᑕᓇᐱᐃᐧᓇᐣ ᒋᐃᐧᒋᒋᑲᑌᑭᐣ ᑫᑭᐅᒋ ᓂᓯᑕᐁᐧᑕᒧᐊᐧᐨ ᐊᓂᐣ ᐁᓇᐧᑌᐠ 
ᑫᑭᐅᒋ ᐃᐧᒋᐦᐃᑎᓱᒪᑲᐠ ᒋᔭᓂᐅᑎᓂᑕᐧ ᐊᓂᔑᓂᓂᐊᐧᐠ ᒋᓇᓇᑕᐃᐧᑭᑫᒋᑫᐃᐧ 
ᐊᓄᑭᐊᐧᐨ.

ᒥᓂᑯᐠ ᑫᐱᒥᓭᐠ 
ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᑲᐃᐧᐣ ᑕᑭᐸᐸᔑ ᐊᓄᑲᑌᓯᐣ ᐃᒪ ᑲᔦ 
ᑫᑭᐊᓄᒋᒪᑲᐠ ᒋᐊᓂ ᑌᐸᑫᓂᒥᑎᓇᓄᐊᐧᐠ, ᒋᑎᐸᐸᒥᑎᓇᓄᐊᐧᐠ ᒥᓇ 
ᑭᓀᐧᐡ ᒋᐱᒥᐃᐧᒋᐃᐧᑎᐊᐧᐨ ᐅᓇᓇᑕᐃᐧᑭᑫᒋᑫᐠ, ᑕᓇᐱᐃᐧᓂᐠ ᑲᑲᐯᔑᐊᐧᐨ, 
ᐅᓂᑲᓂᑕᒪᑫᐠ ᒥᓇ ᑭᒋᐦᐊᐠ. ᑭᒋᓀᑕᑲᐧᐣ ᐯᑲᐨ ᒋᐱᒥᔭᓄᑲᑌᐠ 
ᓂᓯᑐᑕᑐᐃᐧᐣ ᑲᑭᐱᐃᐸᓂᐦᐃᑯᐊᐧᐨ ᑲᑭᔭᓂᐅᑯᑕᐦᐃᑕᐧ ᒥᓇ ᐱᓂᐡ 
ᓄᑯᑦ ᑲᐱᒥᑐᑕᑯᐊᐧᐨ ᐊᓂᔑᓂᓂᐃᐧ ᑕᓇᐱᐃᐧᓇᐣ. ᐅᐁᐧ ᓂᓯᑐᑕᑐᐃᐧᐣ 
ᐯᑭᐡ ᒋᔭᓂᑕᑲᐧᐠ ᒋᐸᔭᑌᔦᒋᑲᑌᓂᐠ ᐊᓂᔑᓂᓂᐊᐧᐠ ᑲᑭᐱᔑᐱᒪᑎᓯᐊᐧᐨ, 
ᐅᑎᓇᑎᓯᐃᐧᓂᐊᐧ ᒥᓇ ᑲᐃᔑᑭᔐᐧᐊᐧᐨ ᓇᑕᐁᐧᑕᑲᐧᐣ ᒋᑭᑭᒪᑲᐠ 
ᒋᔭᓄᒋᒪᑲᐠ ᑌᐸᑫᓂᒥᑐᐃᐧᐣ ᒥᓇ ᒋᒥᑲᐡᑲᐃᐧᑲᐸᐃᐧᒪᑲᐠ ᐃᐧᒋᐃᐧᑐᐃᐧᐣ, 
ᐁᑲᐧ ᒥᓇ ᐃᒪ ᒋᐅᒋ ᐃᐧᑕᓄᑭᒥᑎᓇᓄᐊᐧᐠ ᓇᓇᑕᐃᐧᑭᑫᒋᑫᐃᐧᓂᐠ. 
ᒥᓇ ᔓᓂᔭ ᑫᐱᒥᐊᐸᑎᓯᐨ ᒋᐅᒋᑎᐸᐸᒋᑲᑌᐠ ᐊᓂᐣ ᒥᓂᑯᐠ 
ᑫᓂᐱᒥᓭᐠ ᑫᓂᑌᐱᓂᑲᑌᐠ ᒋᒪᐡᑲᐃᐧᑲᐸᐃᐧᑲᒪᓂᐠ ᐅᐃᐧᒋᐃᐧᑐᐃᐧᓂᐊᐧ 
ᐅᓇᓇᑲᑕᐃᐧᑭᑫᒋᑫᐠ ᒥᓇ ᑕᓇᐱᐃᐧᓇᐣ.

ᑎᐱᓇᐁᐧᐃᐧᓯᐃᐧᐣ 
ᑕᓇᐱᐃᐧᓂᐠ ᑲᑕᓇᓄᑲᑌᐠ ᓇᓇᑕᐃᐧᑭᑫᒋᑫᐃᐧᐣ ᐅᒋᒪᒪᐃᐧ ᐃᐧᒋᐦᐃᑐᐊᐧᐠ 
ᑕᓇᐱᐃᐧᓂᐠ ᒥᓇ ᓇᓇᑕᐃᐧᑭᑫᒋᑫᐃᐧᓇᐣ ᑲᐃᔑᑲᓇᐁᐧᑕᒧᐊᐧᐨ ᒥᓇ 
ᑲᑭᐱᔑᒥᑭᑲᓄᐊᐧᐠ ᓇᑕᐁᐧᑕᑲᐧᐣ ᒋᑲᐧᔭᒋᔭᒪᑲᑭᐣ ᑫᐃᐧᒋᐦᐃᑯᐊᐧᐨ ᐃᒪ 
ᑕᓇᐱᐃᐧᓂᐠ. ᓇᓇᑕᐃᐧᑭᑫᒋᑫᐃᐧᓂᐠ ᑲᐅᒋᐱᑭᓯᓄᐊᐧᐨ ᐅᑭᐃᐧᑕᓇᐊᐧ 
ᐁᑭᒋᓀᑕᑲᐧᐠ ᒋᐱᒥᓂᔕᐦᐊᒧᐊᐧᐨ OCAP ᐱᒥᓂᔕᐦᐃᑲᓇᐣ: 

ᐊᓂᔑᓂᓂᐃᐧ  
ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ



ᑎᐱᓇᐁᐧᐃᐧᓯᐃᐧᐣ, ᒥᒋᒥᓂᑫᐃᐧᐣ, ᑫᐅᑎᓂᑲᑌᐠ ᒥᓇ ᑲᓇᐁᐧᒋᑫᐃᐧᐣ. 
ᒋᐸᔭᑌ ᓂᓯᑕᐁᐧᒋᑲᑌᐠ ᑲᐅᒋ ᑎᐱᓇᐁᐧᓯᒪᑲᐠ, ᑲᐅᒋ ᒪᒪᐃᐧᐊᐸᑕᐠ 
ᒥᓇ ᑲᐅᒋᑲᓇᐁᐧᒋᑲᑌᐠ ᓇᑕᐁᐧᑕᑲᐧᐣ ᒋᐅᓇᒋᑲᑌᐠ ᐊᐱ 
ᐊᓂᒪᑕᓄᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ.

ᑲᓇᑕᐁᐧᑕᑲᐧᑭᐣ ᑫᐱᒥᓂᔕᐦᐃᑲᑌᑭᐣ 
ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ ᑭᐸᔭᑌ ᐃᐧᒋᑲᑌ ᐊᐱ 
ᑲᓂᐅᐡᑭ ᒪᒋᒋᑲᑌᐠ ᐊᓂᐣ ᒪᔭᑦ ᐁᔑᓇᑕᐁᐧᑕᑲᐧᐠ ᒋᔑᐱᒧᒋᑫᒪᑲᐠ 
ᐁᑲᐧ ᒥᓇ ᐃᐡᑯᓄᐃᐧ ᐊᓂᔑᓂᓂᐃᐧ ᒪᐊᐧᒋᐦᐃᐁᐧᐃᐧᓇᐣ ᑭᐅᒋᑕᒪᑫᒪᑲᐣ 
ᒋᐅᒋ ᓄᒋᑲᑌᓂᑭᐣ ᑲᐃᔑᓇᓇᑭᐡᑲᒧᐊᐧᐨ ᐅᑎᓯᓭᐃᐧᓂᐊᐧ ᑕᓇᐱᐃᐧᓇᐣ 
ᑲᐃᔑᑲᑲᐯᔑᐊᐧᐨ. ᒥᑕᐡ ᐅᒪ ᑲᑭᐅᑎᓂᑲᑌᐠ ᑫᔑᐱᒧᒋᑲᑌᐠ 
ᑲᑭᐸᑭᑎᓂᑲᑌᐠ ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ 2016, ᑭᔭᓂ 
ᓇᓂᐱᑌᓯᓇᐦᐃᑲᑌᐊᐧᐣ ᑫᑯᓀᓇᐣ ᑲᐸᑯᓭᑕᑲᐧᑭᐣ ᑫᐱᒥᓂᔕᐦᐃᑲᑌᑭᐣ. 

1.	 ᒋᐅᑕᐱᓂᑲᑌᐠ ᑲᓇᑫ ᐱᑯ ᓂᐃᐧᐣ ᑫᑯᓇᐣ ᑫᑭᑭᓄᐡᑭᑫᒪᑲᑭᐣ 
ᑫᓄᒋᒥᓄᑲᐸᐃᐧᒪᑲᐠ ᐅᐃᐧᑕᓄᑭᒥᑯᐃᐧᓂᐊᐧ ᐊᓂᔑᓂᓂᐊᐧᐠ 	
ᑲᐃᔑᑲᑲᐯᔑᐊᐧᐨ ᐅᑕᓇᐱᐃᐧᓂᐊᐧᐠ.

2.	 ᒋᐅᔑᒋᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᐸᒋᒋᑲᐣ ᒋᔑᐊᐸᑕᐠ 
ᒋᐊᐧᐃᐧᒋᑫᒪᑲᑭᐣ ᑫᑯᓇᐣ ᑲᐃᔑᓇᓄᑌᓭᑭᐣ ᑕᓇᐱᐃᐧᓇᐣ 
ᐁᑲᐧ ᒥᓇ ᐅᓇᓇᑕᐃᐧᑭᑫᒋᑫᐠ ᒋᐅᒋ ᑭᑭᓇᐊᐧᐸᑕᒧᐊᐧᐨ 
ᐊᓂᐣ ᑫᐃᔑᐱᒥᓂᔕᐦᐊᒧᐊᐧᐨ ᑲᐧᔭᐠ ᒋᔑᓭᓂᐠ 
ᐅᑕᓄᑭᐃᐧᓂᐊᐧ, ᑫᐅᒋ ᓂᓯᑕᐁᐧᑕᒧᐊᐧᐨ ᑕᓇᐱᐃᐧᓇᐣ 
ᐁᔑᐱᒧᒋᑫᒪᑲᑭᐣ, ᓇᓇᑕᐃᐧᑭᑫᒋᑫᐃᐧ ᐱᒥᓂᔕᐦᐃᑲᓇᐣ, 
(ᐊᔑᐨ ᒥᓇ ᑲᐱᒥᓂᔕᐦᐃᑲᑌᐠ ᑕᓇᐱᐃᐧᓂᐠ ᒥᓇ ᑯᑕᑭᔭᐣ 
ᑲᐃᐧᓇᓇᑕᐃᐧᑭᑫᒋᑲᑌᐠ ᒋᔕᐳᓂᑲᑌᐠ) ᑐᑲᐣ ᑲᑭᒥᓄᓭᐠ 
ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᐣ ᒥᓇ ᑲᐃᐧᒋᑲᑌᐠ ᓂᐦᓴᐧᓱ ᒥᔓᒥᐢ 
ᑭᑭᓄᐦᐊᒪᑫᐃᐧᓇᐣ. ᑭᒋᓀᑕᑲᐧᐣ ᓂᑲᐣ ᒋᑭᑭᓄᒪᐃᐧᑕᐧ ᑕᓇᐱᐃᐧᓂᐠ 
ᑲᑲᐯᔑᐊᐧᐨ ᒥᓇ ᑫᓇᓇᑕᐃᐧᑭᑫᒋᑫᐊᐧᐨ ᐅᐁᐧᓂ ᓇᓇᑕᐃᐧᑭᑫᒋᑫᐃᐧ 
ᐊᐸᒋᒋᑲᓂ ᑫᒋᓇᐨ ᒋᓇᑌᓂᐠ ᑫᑭᐅᒋ ᓇᓴᐱᑲᓇᐊᐧᐸᑕᒧᐊᐧᐨ 	
ᐅᓇᓇᑕᐃᐧᑭᑫᒋᑫᐃᐧᓂᐊᐧ ᒥᓇ ᑲᑭᐃᔑᒥᑭᑫᐊᐧᐨ ᒋᐅᒋ 
ᒪᑕᓄᑲᑌᓂᑭᐣ.

3.	 ᒋᐅᓇᑌᐠ ᒪᒪᑕᐊᐧᐱᑯᐠ ᒋᐅᒋ ᐃᐧᑕᓄᑭᒥᑐᐊᐧᐨ ᑕᓇᐱᐃᐧᓇᐣ 
ᑲᐃᔑᑲᑲᐯᔑᐊᐧᐨ ᒥᓇ ᑲᓇᓇᑕᐃᐧᑭᑫᒋᑫᐊᐧᐨ ᒥᓇ ᐊᐣᑎ 
ᑫᑭᐅᒋ ᒥᑲᐊᐧᐊᐧᐨ ᑲᑭᑫᑕᒧᐊᐧᐨ ᐅᓇᓇᑕᐃᐧᑭᑫᒋᑫᐃᐧᓂᐊᐧ 
ᐊᓂᔑᓂᓂᐃᐧ ᑕᓇᐱᐃᐧᓂᐠ. ᐊᑎᑲ ᐃᐁᐧ ᐯᔑᐠ 	ᑫᑭᐊᐸᑕᑭᐸᐣ 
ᑫᐃᐧᒋᐦᐃᑯᐊᐧᐨ ᑕᓇᐱᐃᐧᓇᐣ ᒋᔑᑕᑭᐧᐊᐧᐨ ᐅᓇᓇᑕᐃᐧᑭᑫᒋᑫᐠ 
ᐊᓂᔑᓂᓂᐊᐧᐠ ᒪᐡᑭᑭᐃᐧ ᐃᐧᑕᓄᑭᒥᑐᐃᐧᐣ (FNEHIN), 

ᑲᑭᐅᓇᑐᐊᐧᐸᐣ ᑲᑭᑭᓄᐡᑲᒪᑫᐊᐧᐨ ᐊᓂᔑᓂᓂᐊᐧᐠ ᒥᓯᐁᐧ ᑲᓇᑕ 
ᐊᐦᑭᐠ ᑲᐃᐧᑕᓄᑭᒪᐊᐧᐨ ᑲᓇᑕ ᐅᑭᒪᑲᓇᐠ. 	 ᐅᐁᐧ 
ᑐᑲᐣ ᑕᑭᔑᑕᑲᐧᒋᑲᑌᐸᐣ NOSM ᑲᐊᐸᒋᑐᐨ ᒪᒪᑕᐊᐧᐱᐠ, 
ᒋᐅᒋᐁᐧᒋᓭᓂᐠ ᑲᓇᓇᑕᐃᐧᑭᑫᒋᑫᐊᐧᐨ ᒥᓇ ᑕᓇᐱᐃᐧᓇᐣ 	
ᑲᑲᐯᔑᐊᐧᐨ ᒋᐅᒋᐃᓇᐱᐊᐧᐨ.. 

ᑫᐅᑎᓂᑲᑌᐠ ᑎᐸᒋᒧᐃᐧᐣ
ᑎᐸᒋᒧᐃᐧᐣ ᑲᑭᐅᔑᒋᑲᑌᐠ ᐊᓂᔑᓂᓂᐃᐧ ᓇᓇᑕᐃᐧᑭᑫᒋᑫᐃᐧ 
ᒪᐊᐧᒋᐦᐃᑐᐃᐧᐣ 2016 ᑲᒥᑲᐣ ᐅᒪ  
nosm.ca/indigenousaffairsreports.

ᐊᐊᐧᔑᒣ ᑫᑯᐣ ᐃᐧᑭᑫᑕᒪᐣ, ᑲᓄᓂᐠ ᐅᑫᐧᓂᐊᐧᐠ:

ᑎᓇ ᐊᕑᒥᐢᑕᕑᐊᐣᐠ, ᑲᐅᑭᒪᐃᐧᐨ ᐊᓂᔑᓂᓂᐃᐧ ᑲᓇᐊᐧᐸᒋᑫᐃᐧᐣ 
ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ 
807-766-7436 
tarmstrong@nosm.ca

ᒪᐡᑭᑭᐃᐧᓂ ᐯᓂ ᒧᑎ - ᑲᐧᕑᐯᐟ, ᑲᑭᒋᐦᐊᐃᐧᐡᑲᐠ ᑭᑭᓄᒪᑫᐃᐧᐣ, 
NOSM ᓫᐁᐦᐁᐟ ᔪᓂᐳᕑᓯᑎ ᒪᒪᐃᐧᑲᓇᐊᐧᐸᒋᑫᐃᐧᐣ ᑲᓂᑲᓂᐡᑲᐠ, 
ᓇᓇᑕᐃᐧᑭᑫᒋᑫᐃᐧᐊᓄᑭᐃᐧᐣ  
ᑭᐁᐧᑎᓄᐠ ᐅᐣᑌᕑᐃᔪ ᒪᐡᑭᑭᐃᐧ ᐃᐡᑯᓄᐃᐧᐣ  
705-662-7218 
pmoodycorbett@nosm.ca

ᑲᐱᒧᑐᐊᐧᐨ ᒪᐊᐧᒋᐦᐃᑐᐃᐧᐣ ᐅᑭᐸᐱᓯ ᐊᐧᐅᑲᐧᐱᐦᐊᐊᐧᐣ ᑲᑭᐱᔕᐊᐧᐨ ᐊᓂᔑᓂᓂᐃᐧ 
ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᓂᐠ. 

ᓴᑭᐸᑲᐃᐧᐱᓯᑦ 22 ᐊᑯᓇᐠ 24, 2016  
ᓱᓭᐣᐟ ᒪᕑᐃ ᑭᑕᔑᒪᐊᐧᒋᐦᐃᑎᓇᓄᐊᐧᐣ, ᐅᐣᑌᕑᐃᔪ 

ᑲᑕᓇᑭᐊᐧᐨ ᐸᐊᐧᑎᐠ ᐊᓂᔑᓇᐯᐠ.

ᐅᒪᑌᐦᐃᑫᐨ ᐅᑭᔭᓂ ᑭᐸᐦᐊᓇᐊᐧ ᑲᔭᓂ ᑭᔑᒋᑲᑌᐠ ᒪᐊᐧᒋᐦᐃᑐᐃᐧᐣ ᒥᓇ ᐃᒪ 
ᑲᑭᐱᔕᐊᐧᐨ ᑭᓇᓇᑯᒪᑲᓄᐊᐧᐠ ᒥᓇ ᑭᐸᑯᓭᑕᑲᐧᓂ ᒋᐃᐧᒥᓄᑕᑯᔑᐊᐧᐨ ᑲᐃᔑᑭᐁᐧᐊᐧᐨ.

INDIGENOUS 
RESEARCH GATHERING
ᐊᓂᔑᓂᓂᐃᐧ  
ᓇᓇᑕᐃᐧᑭᑫᒋᑫᐃᐧ ᒪᐊᐧᒋᐦᐃᑐᐃᐧᐣ


